
				এই পাতাটির মুদ্রণ সংশোধন করা প্রয়োজন। 
৫ম বর্ষ, তৃতীয় সংখ্যা
কালাে-মেয়ে
ভিক্ষা করা সেটা
সইত না এক-বারে,
তবু গেছি প্রিন্সিপালের দ্বারে
বিনি মাইনেয়, নেহাৎ পক্ষে, আধা মাইনেয়, ভর্তি হবার জন্যে।
এক সময়ে মনে ছিল আধেক রাজ্য এবং রাজার কন্যে
পাবার আমার ছিল দাবী,
মনে ছিল ধন মানের রুদ্ধ ঘরের সােণার চাবি
জন্মকালে বিধি যেন দিয়েছিলেন রেখে
আমার গােপন শক্তিমাঝে ঢেকে।
আজকে দেখি নববঙ্গে
শক্তিটা মাের ঢাকাই রইল, চাবিটা তার সঙ্গে।
মনে হচ্ছে ময়না পাখীর খাঁচায়
অদৃষ্ট তার দারুণ রঙ্গে ময়ুরটাকে নাচায় ;
পদে পদে পুচ্ছে বাধে লােহার শলা,
কোন্ কৃপণের রচনা এই নাট্যকলা ?
কোথায় মুক্ত অরণ্যানি, কোথায় মত্ত বাদল মেঘের ভেরী?
এ কি বঁাধন রাখুল আমায় ঘেরি ?
ঘুরে ঘুরে উমেদারির ব্যর্থ আশে
শুকিয়ে মরি রােদ্দরে আর উপবাসে।
প্রাণটা হাঁপায়, মাথা ঘােরে,
তক্তপোসে শুয়ে পড়ি ধপাস করে।

